
Imithombo Yezokuxhumana Nokwabelana
Ababambiqhaza bazocabanga ngemfihlo ngokwemigomo yokuthi bayaba kanjani
imininingwane futhi baxoxe nabanye nge-inthanethi, ikakhulukazi ngokuqondene
nokusetshenziswa kwemithombo yezokuxhumana. Bazokwazi ukuchaza
ezentengiselwano ngokuyimfihlo ezingxoxweni zemithombo yokuxhumana futhi
bafunde nokusebenzisa amasethingi emfihlo kwi-inthanethi ngempumelelo.



Ukusetshenziswa Komthombo Wezokuxhumana

Ingxenye Yokuqala

Ukuhileleka Kwekilasi

Ngaphambi kwalesi sifundo, hlela uphawu oluthi “NGIYAVUMA” noluthi “ANGIVUMI”
ngakwesokudla nesobunxele segumbi. Vumela ababambiqhaza bazi ukuthi lapho
ufunda umusho ngamunye, kumelwe bamele ngakolunye uhlangothi noma olunye,
kuye ngokuthi bazizwa kanjani; ababambiqhaza bangama naphakathi kwezimpawu
ezimbili uma bengaqiniseki/bengakanqumi.

Phakathi nemisho, cela ababambiqhaza bachaze izimo zabo futhi bahilele neqembu
ezingxoxweni ezimfushane zendaba ngayinye.

Tshela Abafundi Bakho

Ngizofunda umusho. Uma uvumelana nawo ngokugcwele, iya ophawini oluthi
“NGIYAVUMA”. Uma ungavumelani nhlobo nawo, iya ophawini oluthi “ANGIVUMI”.
Uma ungaqiniseki noma ungavumi/ungenqabi ngokugcwele, iya phakashana
esikhaleni esiwumelela kahle umuzwa wakho.

Ngine-akhawunti kwipulatifomu yomthombo wezokuxhumana onjenge-Facebook, i-
Twitter, i-Snapchat, noma i-Instagram.

Ngisebenzisa umthombo wezokuxhumana nsuku zonke.

Iphrofayela lami lomthombo wezokuxhumana -- kwipulatifomu yomthombo
wezokuxhumana engiwusebenzisa kakhulu -- liseningini.

Nginabangane abahlukahlukene / abalandeli / engixhumana nabo (ngamanye
amagama, abantu abahlukile) kumapulatifomu ahlukahlukene wemithombo
yezokuxhumana engiyisebenzisayo.

Isizukulwane sami sinezindlela ezahlukahlukene zokucabanga ngokwaziswa
okwabiwe ngepulatifomu yomthombo wezokuxhumana uma kuqathaniswa
nasebekhulile.

Ngisebenzisa ipulatifomu ehlukile yomthombo wezokuxhumana ngokuxhoma
izinhlobo eziqondile zokuqukethwe.



Uhlaziyo Lwesicelo Sobungane

Ingxenye Yokuqala

Tshela Abafundi Bakho

Ipulatifomu yomthombo wezokuxhumana iyipulatifomu yaku-inthanethi
ongayisebenzisela ukuxhumana nabantu futhi usebenzelane nabo.

Buza Abafundi Bakho

Yimaphi amanye wamapulatifomu emithombo yezokuxhumana oke wezwa ngawo?

Ingxenye Yesibili

Ukuhileleka Kwekilasi

Ngaphambi kwesifundo esilandelayo, hlela uphawu oluthi “NGIYAVUMA” noluthi
“ANGIVUMI” ngakwesokudla nesobunxele segumbi. Vumela ababambiqhaza bazi
ukuthi lapho ufunda umusho ngamunye, kumelwe bamele ngakolunye uhlangothi
noma olunye, kuye ngokuthi bazizwa kanjani; ababambiqhaza bangama naphakathi
kwezimpawu ezimbili uma bengaqiniseki / bengakanqumi.

Phakathi kwemisho, hilela iqembu ezingxoxweni ezimfushane usebenzisa imibuzo
engaphansi komusho ngamunye.

Tshela Abafundi Bakho

Ngizofunda umusho. Uma uvumelana nawo ngokugcwele, iya ophawini oluthi
“NGIYAVUMA”. Uma ungavumelani nhlobo nawo, iya ophawini oluthi “ANGIVUMI”.
Uma ungaqiniseki noma ungavumi / ungenqabi ngokugcwele, iya phakashana
esikhaleni esiwumelela kahle umuzwa wakho.

Kulo msebenzi, cabanga nge-akhawunti yomthombo wezokuxhumana
owusebenzisa kakhulu.

Buza Abafundi Bakho

Iphrofayela lami lomthombo wezokuxhumana libonwa yiningi.

1. Ingabe lokhu kushintsha indlela oxhoma ngayo izinto ku-inthanethi? Kanjani?
Noma uma kungenjalo, pho-ke, kungani?

Iphrofayela lami lomthombo wezokuxhumana lingelabangane / abantu engibazi
kahle kuphela.



1. Kungani wenze lesi sinqumo?

2. Ungaxhoma izinto ezihlukile yini uma zizobonwa yibo bonke abantu? Hlobo luni
lwezinto?

Nginomngane / umlandeli / engixhumene naye emthonjeni wezokuxhumana
engingakaze kengihlangane naye ngokoqobo.

1. Kungani ube umngane / ulandele / uxhumene nalomuntu? Ingabe ngumuntu
ohlangene naye nge-inthanethi, noma ongakaze nhlobo uhlangane naye?

2. Ungabuchaza kanjani ubuhlobo bakho naye?

3. Ngenxa yokuthi usebenzelana naye nge-inthanethi kuphela, ingabe kuyayithinta
indlela enisebenzelana ngayo? Yiziphi ezinye zezinzuzo ngalolu hlobo
lokusebenzelana? Yiziphi izinselele ezingaba khona?

Buza Abafundi Bakho

Ngamukela esinye nesinye isicelo engisitholayo sobungane / umlandeli / umuntu
engixhumana naye.

1. Iyini inzuzo yale ndlela? Yiziphi izinselele ezingaba khona?

2. Ingabe izicelo zobungane / umlandeli / oxhumana nabo ziyakukhathaza yini
ngokuqondene nemfihlo yakho? Uma kunjalo, kanjani? Uma kungenjalo, pho-ke,
kungani?

Noma nini lapho ngihlangana nabantu abasha, ngibathumelela isicelo sobungane /
sokulandela / sokuxhumana.

1. Kungani leli kuyicebo elihle / elibi?

Ngiye ngasusa abangane / abalandeli / engixhumene nabo.

1. Kungani wenze lesi sinqumo?

Buza Abafundi Bakho

Ku-inthanethi ngingumngane / wabalandeli / balabo abaxhumene nabazali bami /
labo abanginakekelayo.



1. Ingabe lokhu kushintsha indlela oxhoma ngayo?

2. Ingabe abantu abadala empilweni yakho bake baphawule kulokho okuxhomayo
kwi-inthanethi?

3. Yikuphi okungaba yizinzuzo noma izinselele zokuba umngane / umlandeli /
walabo abaxhumene nabazali bakho / abakunakekelayo noma othisha bakho?

Ezinye zezinto ezikuphrofayela lami zingabonwa abangane babangane / abantu
engingaxhumananga nabo ngokuqondile emthonjeni wezokuxhumana.

1. Yiziphi lezo zinto?

Ngiye ngabheka futhi ngashintsha amasethingi ami emfihlo.

1. Kungani noma pho-ke, kungani?

2. Ingabe lamasethingi emfihlo ebelula noma ebedida? Yini engenza lamasethingi
kube lula ukuwabona / ukuwashintsha?



Yinkulu Kangakanani Inethiwekhi Yakho?

Ingxenye Yokuqala

Tshela Abafundi Bakho

Manje, ake sikhulume ngobuningi babantu abakubhekile emthonjeni
wezokuxhumana.

Kunezindlela ezimbili eziyinhloko ngokuqondene nokuthi okuqukethwe (isib.,
isithombe, ividiyo, umlayezo obhaliwe) kwabiwa kanjani nababhekile. Okokuqala,
okuqukethwe kungabiwa nabo bonke ababhekile, okungaba abangane bakho /
abalandeli / labo oxhumene nabo kuphela, noma kungahlanganisa nabangane
babangane bakho. Okwesibili, abokuqala abhekile bangabelana ngalokho kwaziswa
nabangane babo / abalandeli babo / labo abaxhumene nabo.

Ungakwazi ukukhetha abazobona okokuqala kodwa kaningi kunzima ukulawula
ukuthi ubani ongaphinde abe / axhome / athwithe lokho kwaziswa.

Buza Abafundi Bakho

Ake sithi wabelana ngokuthile hhayi nje nabangane bakho / abalandeli / labo
oxhumene nabo kuphela, kodwa futhi lokho kwaziswa kubonwa nangabangane
babangane babo / ababalandelayo / nalabo abaxhumene nabo, bangaki abantu
ocabanga ukuba ukwabelene nabo?

Ingxenye Yesibili

Ukuhileleka Kwekilasi

Bhala izibalo / imiphumela elandelayo ebhodini.

Tshela Abafundi Bakho

Asenze izibalo ezincane. Ngokwesibonelo, uma unabangane ababili / abalandeli /
oxhumene nabo kwipulatifomu yomthombo wezokuxhumana, bese ngamunye wabo
abe nabangane abathathu / abalandeli / axhumene nabo, bazoba bangaki-ke
sebebonke abantu (abangane abathile / abalandeli / okuxhunyenwe nabo
abadlulele) abangabona lokho okwabile kwipulatifomu?

1. Impendulo: 2 + 2 x 3 = 8

Uma unabangane abayishumi / abalandeli / oxhumene nabo kwipulatifomu
yomthombo wezokuxhumana, bese ngamunye wabo abe nabangane abayishumi /
abalandeli / axhumene nabo, bazoba bangaki-ke sebebonke abantu abangabona



lokho okwabile kwipulatifomu?

1. Impendulo: 10 + 10 x 10 = 110

Uma unabangane abangamakhulu amathathu / abalandeli / oxhumene nabo, bese
ngamunye wabo abe nabangane abangamakhulu amathathu / abalandeli /
axhumene nabo, bazoba bangaki-ke sebebonke abantu abangabona lokho okwabile
kwipulatifomu?

1. Impendulo: 300 + 300 x 300 = 90,300

Tshela Abafundi Bakho

Lezi zibalo zisekelwe ekusikiseleni kwalokho labo abakubhekile abangakusakaza
kulabo nabo abababhekile, kodwa kungekho okunye ukwabiwa okwenzekayo emva
kwalokho. Kodwa, ezimweni eziningi, okuqukethwe kungabiwa ngaphezu kwalabo
abahlale bekubhekile.

Ingxenye 3

Buza Abafundi Bakho

Uzizwa kanjani ngokuthi kunabantu abaningi kangaka ongabazi (ungabazi abangane
babanye babangane bakho) abangathola ukwaziswa ngawe ku-inthanethi? Yikuphi
okungaba okubi / noma okuhle ngalezi zici? 

Kungani lokhu kubalulekile?

Ingabe lokhu kushintsha indlela ocabanga ngayo ngokuxhoma izinto ku-inthanethi?
Kungani noma pho-ke, kungani?



Ukwabelana Kwi-Inthanethi

Ingxoxo Yokuqala

Tshela Abafundi Bakho

Ungaba lezi zinto kwi-inthanethi kulabo ohlose ukuba bazibone, kodwa uma
ukwenza ukuba kubonwe yiningi, kungakudonsela amehlo angalindelekile.

Indaba eyabiwa nge-inthanethi “ingasabalala,” yande ngokushesha ngemithombo
yezokuxhumana, iphindaphindeke futhi iguqulelwe.

Buza Abafundi Bakho

Ukhona yini ongacabanga ngesibonelo sendaba esabalele?

1. Uma kungenjalo, bacele bacabange ngamahlaya, izindaba eziguquliwe, noma
amavidiyo adumile abake bawabona noma babelana ngawo nabangane babo.

Ukuzihlanganisa

Ukuhileleka Kwekilasi

Veza isibonelo sakamuva esivunyelaniswe nesimo sakho sendawo /
sombambiiqhaza wendawo / sesifunda ukuze uqhubeke uqinisa umqondo.

Ingxoxo Yesibili

Tshela Abafundi Bakho

Indaba esabalele ingaba yinhle uma ufuna ukuzidonsela amehlo ngomsebenzi
wakho. Kodwa, ukudonselwa amehlo ngokungenasidingo kungaholela
ekuhlukunyezweni noma ekucwasweni nge-inthanethi. Ividiyo yangasese
engathathwa noma yabiwe ngaphandle kwemvume yakho ingonakalisa isimilo
sakho.

Buza Abafundi Bakho

Kungaziphi izindlela ukwaziswa okuphathelene nawe ku-inthanethi okungabelwa
abantu abangaphezu kwalabo abahloselwe kona, futhi lokhu kungasonakalisa
kanjani isithunzi sakho? 



Izinketho Zemfihlo Yamapulatifomu Emithombo
Yezokuxhumana

Ingxenye Yokuqala

Tshela Abafundi Bakho

Manje njengoba sesikhulume ngezinye zezizathu zokuthi kungani ungeke ufune
ukuthi konke okwenza kwi-inthanethi kubonwe yiningi, ake sikhulume ngokuthi
ungayilawula kanjani imfihlo yakho kwi-inthanethi.

Ingxenye Yesibili

Ukuhileleka Kwekilasi

Phakathi kwemibuzo, naba ngengxoxo usebenzisa imisho engaphansi kombuzo
ngamunye.

Tshela Abafundi Bakho

Ingabe kunengqondo yini ukuba namasethingi ahlukahlukene emfihlo ngokuqondene
nemininingwane ehlukahlukene?

1. Ungacabangela izicucu ezahlukahlukene zemininingwane njengezinamazinga
ahlukahlukene emfihlo. Ungafuna ukwabelana ngesithombe sobuso bakho,
uthwithe ngenhlangano oyisekelayo noma inkolo yakho, noma ngendaba
yevidiyo ehlekisayo nabantu abahlukahlukene.

Kuthiwani ngamasethingi emfihlo ahlukahlukene ngabantu abahlukahlukene?
Ngokwesibonelo, ingabe abazali bakho / labo abakunakekelayo kanye nabangane
babona into efanayo naleyo oyibonayo wena kuma-akhawunti akho emithombo
yezokuxhumana?

1. Ababambiqhaza bangafuna imindeni yabo ikwazi ukuphawula kulokho
abakuxhomayo kodwa abangane basabele nje kuphela.

Ungabuyela yini emuva uyobukeza konke othegwe kukho? Kungani noma pho-ke,
kungani?

1. Ungafuna ukususa okuqukethwe okuyihlazo (isib., isithombe sangosuku lapho
izinwele zazingezinhle, okuxhonyiwe ngawe ongafuni ukuba kwabiwe).



Kwamanye amapulatifomu emithombo yezokuxhumana, njenge-Facebook,
ungakwazi ukushintsha amasethingi akho ukuze ukwazi ukuvumela okuthile
ngaphambi kokuba kuvele kwiphrofayela yakho. Ucabanga ukuthi lelo kuyisu elihle?
Kungani, noma pho-ke, kungani?

1. Kukuvumela ukuba usize ekuvimbeni okuqukethwe okuyihlazo ukuba
kuhlotshaniswe ne-akhawinti yakho yomthombo wezokuxhumana. Kodwa,
akumvimbi umuntu ukuba axhome okuthile ngawe kwiphrofayili yakhe
okuzokwabiwa nangabangane bakhe / abalandeli / nabantu axhumene nabo.

Kungani othile angafuna umkhawulo wokuthi obani abangasesha ngaye? Ungakwazi
yini ukunikeza isibonelo?

1. Kungenzeka ungafuni abantu ongakaze ubabone / abantu ongabazi kahle ukuba
babe ngabangane / bakulandele / baxhumane nawe emithonjeni
yezokuxhumana noma bakuthumelele imilayezo ongayicelanga.

Ingabe ungumngane / wabalandeli / balabo abaxhumene nabazali bakho / labo
abakunakekelayo kwi-inthanethi? Othisha? Abanye abadala?

1. Ingabe lokhu kushintsha uhlobo lokuqukethwe okwabayo noma ukuthi
ukwabelana nobani?

Ingabe abazali / abanakekeli noma othisha badinga ukuba ngabangane / babalandeli
/ balabo oxhumene nabo ukuze babone iphrofayili yakho?

1. Ababambiqhaza kumelwe bacabangele ukuthi amasethingi emfihlo yabo
ayalivumela yini iningi ngokuvamile ukuba libone amaphrofayela abo
emithonjeni yezokuxhumana. Basize bacabange ngezinye izindlela abazali /
abanakekeli noma othisha abangabona ngayo amaphrofayela abo.

Kuthiwani ngamasethingi emfihlo ahlukahlukene nangamapulatifomu ahlukahlukene
emithombo yezokuxhumana? Ku-Twitter, ingabe amathwithi akho abonwa yiningi
noma ayimfihlo? Bangaki abantu abangabona izindaba zakho ze-Snap? Bangaki
abantu abangangena ekhasini lakho le-Instagram? Abanye bangakwazi yini ukubona
amavidiyo akho ku-YouTube? Abantu bangakwazi yini ukubona izithombe zakho ku-
Facebook, ngale kwesithombe sakho sephrofayela?

1. Uma ababambiqhaza bengazi, batshele ukuthi kunamasethingi emfihlo
ngalokhu.

Ingabe uthwitha ngaphansi kwegama lakho langempela noma isingagama?



Kungani?

1. Ababambiqhaza kungenzeka bangafuni ukuba iningi ngokuvamile lazi ukuthi
lithini igama labo langempela. Kulesi simo, bangafuna ukusebenzisa
isingagama.

Ingxenye Yesithathu

Ukuhileleka Kwekilasi

Hlela ababambiqhaza ngababili.

Tshela Abafundi Bakho

Siyazi ukuthi amasethingi emfihlo angaba yindida.

Ngobubili benu, zinikeni imizuzu embalwa yokwakha umbuzo noma iphuzu
elimayelana namasethingi emfihlo.

Ukuhileleka Kwekilasi

Nikeza ababambiqhaza imizuzu engu-5 yokwakha umbuzo noma iphuzu
elimayelana namasethingi emfihlo. Bacele ukuba babelane nalo lonke iqembu bese
baphendula umbuzo ngamunye ohlosiwe. Cela izimpendulo kubabambiqhaza
ngaphambi kokubanikeza eyakho impendulo.

Uma kunamakhomphyutha noma amadivayisi aphathwayo ane-Inthanethi, babonise
indlela yokulawula amasethingi emfihlo ku-inthanethi.



Isabelo

Isiqondiso

Tshela Abafundi Bakho

Manje njengoba sesikhulume ngemfihlo yemithombo yezokuxhumana, ake
sithuthukise lokho ngokwakha isiqondiso esingasetshenziselwa ukusiza abanye
bafunde lokho wena osukufundile.

Emizuzwini engu-30 elandelayo, umuntu ngamunye, makenze isiqondiso esincane
sokusiza abanye:

1. Bacabange ngabantu ababheka izixhomo abazifaka emithonjeni
yezokuxhumana.

2. Bakhumbule lokho abafuna ukukwaba eningini nalokho abangafuna ukukugcina
kuyimfihlo nokuthi kungani.

3. Bacabangele ukuthi kungani bangafuna ukubukeza noma ukuhlela amasethingi
emfihlo emithonjeni yezokuxhumana.

4. Bathole ukuthi bangawahlela kanjani ngokuhlukahlukana amasethingi emfihlo
ngokuqondene nokuqukethwe okuhlukahlukene nokuthi kungani bangafuna
ukwenza kanjalo.

Lesi siqondiso singaba nganoma iyiphi indlela oyithandayo. Ungabhala izinyathelo
zalesi siqondiso, usihlele njenge, “manuwali yokusebenzisa,” ufake izithombe noma
amashadi, noma ngenye nenye indlela ocabanga ukuthi ingaba wusizo ekufundiseni
ngalezi zinto; khululeka usebenzise ubuciko! Esiqondisweni, qiniseka ukuba:

1. Ubonisa abafundi indlela yokubukeza nokushintsha amasethingi emfihlo
ngepulatifomu yemithombo yezokuxhumana.

2. Nikeza izimpendulo zemibuzo ephathelene namasethingi emfihlo okholelwa
ukuba ibalulekile, ngokusekelwe engxoxweni yeqembu eyedlule.

Isabelo

Ukhuthaza ababambiqhaza ukuba bakhethe amapulatifomu ahlukahlukene ukuze
kukwazi ukuhlanganiswa uqoqo lwamapulatifomu amaningi. Nikeza ababambiqhaza
imizuzu engu-30 yokuba baqede isabelo.

